
Datblygiad
proffesiynol
parhaus ar waith 

Mae’r arweinwyr gorau yn defnyddio datblygiad staff er mwyn:

• cynyddu hyder a chymhwysedd proffesiynol;

• gwella gallu’r athrawon a’r ysgol i ganfod a chwrdd ag
anghenion y disgyblion;

• cefnogi aelodau staff sydd newydd gymhwyso neu newydd
eu penodi.  Defnyddiant y Proffil Cychwyn Gyrfa a
chydweithwyr uwch fel mentoriaid i gynorthwyo â datblygiad
proffesiynol yr athrawon;

• cynnal ac ail gynnau brwdfrydedd ac egni staff a fu’n
gweithio ers peth amser;

• annog staff i ddilyn cyrsiau tymor hir, megis y Cymhwyster
Proffesiynol Cenedlaethol i Benaethiaid, a graddau uwch
sy’n paratoi staff yn well ar gyfer swyddogaethau yn y
dyfodol; yn ogystal â  

• galluogi staff i ennill profiad proffesiynol ehangach drwy
fanteisio ar leoliadau gwaith mewn busnesau a diwydiannau
lleol.

Defnyddiodd dirprwy bennaeth, sydd ar hyn o bryd yn dilyn
cwrs Cymhwyster Proffesiynol Cenedlaethol i Benaethiaid, yr
hyfforddiant a dderbyniodd wrth astudio ar gyfer y cymhwyster
cenedlaethol hwn, gyda chefnogaeth ei bennaeth, er mwyn
paratoi cyllideb yr ysgol.  Ymestynnodd y gwaith yma ei
gyfrifoldebau blaenorol o wirio dosraniad a defnydd yr ysgol o’r
Grantiau Cynnal Addysg a Hyfforddiant (GEST).  Cynhyrchodd
gyfres o daenlenni i ddarparu crynodeb o gostau cwricwlwm,
staffio ac adeiladau yr ysgol er mwyn gallu rhagamcanu ar
gyfer prosiectau arbennig i’r cynllun datblygu ysgol.  Roedd
cyfuno hyfforddiant proffesiynol gyda chyfarwyddyd ac
arbenigedd y pennaeth yn ddatblygiad proffesiynol effeithiol
iawn ac yn baratoad da ar gyfer bod yn bennaeth ei hun. 



15

Arfer Dda wrth Arwain a Rheoli Ysgolion Cynradd yng Nghymru

Gweinyddu a
threfnu yn effeithiol
ac effeithlon 

Bod yn sicr o’r hyn
sydd bwysicaf a
gwneud y defnydd
gorau o amser

Canfod y
cydbwysedd iawn

3.16 Dengys tystiolaeth arolygiadau fod tua 80 y cant o ysgolion yn
effeithiol wrth weinyddu a threfnu o ddydd i ddydd.  Ceir yn y
gweddill o ysgolion benaethiaid a staff uwch sy’n
canolbwyntio’n ormodol ar dasgau gweinyddol a materion o
ddydd i ddydd.  Effaith hyn yw eu rhwystro rhag cymryd digon
o ran bersonol wrth symud newidiadau a gwelliannau ymlaen.
Mae’r arweinwyr a’r rheolwyr gorau yn sylweddoli mai
addysgu’r disgyblion yw eu prif swyddogaeth.  Byddant yn
gofalu bod ganddynt hwythau a’u staff addysgu y rhyddid i
ganolbwyntio ar addysgu a dysgu drwy ddirprwyo a symleiddio
tasgau gweinyddu atodol.

Yn enw’r arfer orau:

• bydd swyddogaethau a chyfrifoldebau gweinyddwr yr ysgol
wedi eu diffinio’n dda ac yn bwysig i gefnogi’r pennaeth a’r
llywodraethwyr wrth weinyddu’r ysgol;

• lle bo angen, gwneir defnydd mwy effeithiol o adnoddau
staffio drwy newid, dros gyfnod o amser, y cydbwysedd
rhwng staff addysgu, gweinyddu a chefnogi’r cwricwlwm;

• bydd y tasgau anaddysgiadol yn cael eu dirprwyo i staff
gweinyddol; a hefyd

• rhoddir i weinyddwyr swyddogaethau pwysig wrth fonitro’r
gyllideb o ddydd i ddydd.  

Dangosodd dadansoddiad o dasgau gweinyddol a gynhaliwyd
gan y pennaeth â gofal addysgu a staff eraill mewn ysgol
fechan eu bod yn treulio gormod o’u hamser yn gweinyddu.
Daethant i’r casgliad y byddai cynyddu oriau’r gweinyddydd
rhan amser yn rhyddhau’r staff o dasgau bob dydd ac yn eu
galluogi i ganolbwyntio ar addysgu’r disgyblion yn well.  Byddai
hyn o gymorth i’r ysgol gyflawni ei nod o ddatblygu dulliau mwy
cyson o fonitro ac arfarnu.  Cytunodd y llywodraethwyr i
ryddhau peth o’r gyllideb oedd wrth gefn i gynyddu oriau’r
gweinyddydd.  O ganlyniad i hyn, mae gan y pennaeth a’r
arweinwyr pynciau ragor o amser i fonitro cynnydd y disgyblion
ac arfarnu gwaith yr ysgol.

3.17 Recriwtio a threfnu staff

Gall penodi staff addysgu brwdfrydig o ansawdd da chwarae
rhan bwysig mewn ymdrech ysgol i wella safonau.  Ond ni all
unrhyw ysgol fforddio disgwyl am newid mewn personél cyn
rhoi gwelliannau ar y gweill.

Trefnu staff ac adnoddau yn effeithlon ac effeithiol

Defnyddio cyllid
ysgol i’w gwella

Mae’r arweinwyr gorau yn:

• ymgynghori a thrafod gyda’r staff ynglfln â’u swyddogaethau
a’u cyfrifoldebau yn yr ysgol;

• ymwybodol o gryfderau a thalentau eu staff ac yn gwneud y
defnydd gorau ohonynt;

• cydnabod bod cynnig cyfleoedd i ennill arbenigedd
proffesiynol a chreu ethos colegol, cryf yn ffactorau pwysig
wrth recriwtio a dal gafael ar staff o ansawdd uchel;

• datblygu sgiliau arwain a rheoli staff uwch, drwy alluogi
iddynt chwarae rhan sylweddol yn natblygiad yr ysgol, a’i
rhedeg; a

• chynorthwyo staff i gyflawni eu swyddi gydag ymrwymiad a
gweithio gyda dychymyg.

3.18 Gosod blaenoriaethau gwario i sicrhau gwelliannau

Mae’r arweinwyr gorau yn defnyddio’r cyllid sydd ar gael i greu
gwelliannau yn ôl blaenoriaethau addysgiadol yr ysgol.  Yn yr
ysgolion hyn, penderfynir beth yw’r blaenoriaethau yng
ngoleuni meini prawf eglur, ac yn bwysig, mae’r newidiadau yn
parhau i adlewyrchu nodau cyffredinol yr ysgol.  Dengys
tystiolaeth arolygiadau mewn tua 40 y cant o ysgolion nad yw
pennu cyllidebau yn perthnasu’n ddigon clòs i amcanion yr
ysgol na’r blaenoriaethau a nodir yn y cynllun datblygu ysgol.

Yn enw arfer dda:

• mae’r blaenoriaethau gwario yn adlewyrchu nodau gwelliant
yr ysgol a restrir yn ei chynllun datblygu;

• targedir gwariant at feysydd lle gellir, ac y dylid, yn ôl y
dystiolaeth, eu gwella;

• nid yw’r blaenoriaethau na’r patrymau gwario blaenorol yn
gorddylanwadu ar gyllido sytematig ar gyfer gwariant
newydd, er enghraifft, adnoddau addysgu;

• nodir blaenoriaethau gwariant y dyfodol yn eglur;

• cynyddir i’r eithaf y defnydd o gyllid ychwanegol er budd y
disgyblion a’r ysgol;  a hefyd

• ceir rheoli doeth i sicrhau bod rhywbeth wrth gefn yn y
gyllideb, ond nid cyn belled â bod hynny’n arwain at
danwario’n sylweddol.

Mae’r arweinwyr
gorau yn ystyried
effaith
penderfyniadau
gwario ar safonau
cyflawni’r
disgyblion

Mae’r arweinwyr
gorau yn gofalu
bod cyfrifoldebau’n
cael eu rhannu

Datblygu
atebolrwydd ledled
yr ysgol 

3.19 Sicrhau cael gwerth am arian

G˘yr yr ysgolion effeithlon ac effeithiol mai tasg bwysig wrth
sicrhau gwerth am arian yw arfarnu effaith eu penderfyniadau
gwario.  Mae gan yr arweinwyr gorau agwedd drylwyr wrth
ystyried pa mor effeithiol yw’r gwario wrth ddylanwadu ar
safonau cyflawni’r disgyblion. Mewn bron hanner yr holl
ysgolion a arolygwyd y llynedd, roedd gwendidau wrth arfarnu’r
prif benderfyniadau gwario.  Ni allai arweinwyr yr ysgolion hyn
wybod i sicrwydd fod eu penderfyniadau gwario wedi peri
gwelliant gan na wnaethant yn si˘r ar y cychwyn fod gwariant
yn berthnasol i well canlyniadau addysgiadol.

Yn enw’r arfer orau:

• ceir canolbwyntio manwl ar ganlyniadau yn ogystal â
gweithgarwch;

• caiff effaith y prif benderfyniadau gwario ar safonau ei
monitro a’i harfarnu;

• mae’r meini prawf llwyddiant yn y cynllun datblygu ysgol yn
eglur a mesuradwy, ac fe’i cloriennir yn sytematig;

• adolygir y rhaglenni gwariant cyfredol yn rheolaidd er mwyn
gweld pa mor gost effeithiol ydynt; a hefyd

• mae’r pennaeth a’r llywodraethwyr yn monitro gwariant y
gyllideb yn ofalus.

3.20 Mewn ysgol effeithlon, ceir system effeithiol i reoli a monitro
cyllid. Ceir cydbwysedd synhwyrol rhwng y cyfrifoldebau ar
ysgwyddau’r llywodraethwyr, a’r rhai sydd wedi eu dirprwyo i’r
pennaeth a’i staff.

Mewn un ysgol, ymestynnwyd swyddogaeth yr arweinwyr
pynciau i wella effeithlonrwydd a sicrhau gwelliant drwy’r ysgol.
Daethant yn geidwaid cyllideb gyda chyfrifoldeb dros anghenion
adnoddau, gan gynnig cyngor hefyd i’r pennaeth a’r
llywodraethwyr ar ddatblygiad staff a blaenoriaethau gwario.  O
ganlyniad i hyn, mae’r arweinwyr pynciau yn chwarae mwy o
ran wrth arwain a rheoli’r ysgol, ac mae ganddynt well
dealltwriaeth o sicrhau gwerth am arian.  Golygodd cynllunio a
rheoli gwariant yn ofalus ragor o hyblygrwydd i’r ysgol o fewn
ei chyllideb. 

Mae rhagoriaeth
yn galw am
ymdrechion
arweinwyr a
rheolwyr effeithiol
ar bob lefel

4.1 Mae gwella arweinyddiaeth mewn ysgolion yn un o’r prif
ddulliau y gallwn wneud gwir wahaniaeth i ansawdd profiadau a
safonau cyflawni’r disgyblion.  Mae sicrhau rhagoriaeth yn
golygu galwadau trymion ar bawb, ac yn gofyn am
gydymdrechion pob unigolyn.  Mae gan benaethiaid, staff,
llywodraethwyr, disgyblion a’r rhieni oll eu swyddogaethau
pwysig.  Gallai’r cwestiynau allweddol sy’n dilyn gynorthwyo
arweinwyr a rheolwyr wrth iddynt adolygu a gwella meysydd
pwysig o’u gwaith.

4.2 Cwestiynau allweddol i arweinwyr a rheolwyr

• A rennir gweledigaeth eglur ar ddatblygu a gwella’r ysgol?

• Sut bydd yr holl staff a llywodraethwyr yn cyfrannu at y
cynllun datblygu ysgol a’i weithredu?  A yw’r cynllun ei hun
yn dangos cyfeiriad strategol ar gyfer gwella’r ysgol?

• Sut bydd yr arweinwyr yn canolbwyntio’u hymdrechion a’u
gweithgarwch ar y gofynion craidd o addysgu a dysgu?

• Sut bydd monitro ac arfarnu ansawdd yr addysg a safonau
gwaith y disgyblion yn cynnwys yr holl staff a’r
llywodraethwyr?

• Sut bydd data’r cwricwlwm cenedlaethol a mesurau
perfformiad eraill yn cael eu defnyddio i hunan-arfarnu a
gosod targedau ysgol gyfan ar gyfer addysgu a dysgu?

• Sut y dirprwyir y cyfrifoldebau?  A dderbynnir arweiniad, ac
a ydyw’n gweithredu ar bob lefel o’r ysgol?

• Sut y defnyddir datblygiad proffesiynol parhaus i wella
galluoedd yr athrawon i ganfod a chwrdd ag anghenion y
disgyblion?

• Sut bydd y blaenoriaethau gwario yn cyfateb â nodau
gwelliant yr ysgol?

• Sut bydd effeithiau’r prif benderfyniadau gwario yn cael eu
monitro a’u harfarnu mewn perthynas â’u heffeithiau ar
safonau?

4     Y ffordd ymlaen


